
ՅԻՇԱՏԱԿԻ ԽՈՀԵՐ

ՀԱՅՈՑ ԿՂԶԻԻՆ
(1717 -

Մրրիկէն ետք պայծառ երկինք, պա
տերազմէն յետոյ՝ խաղաղութիւն եւ գոր-
ծօն եռուզեռ: Կը թեւակոխենք Ս. Ղա--

զարի պատմութեան հինգերորդ շրջանը,

որ կ՝երկարի եւրոպական մեծ պատերազ-

մի զինադադարէն մինչեւ երկրորդ աշ-
խարհամարտի աւարտը (1919-1945). քա-
ղաքականօրէն, նախ՝ քսանամեայ ան-

դորը շրջան մըն է, որ ծայր կու տայ, Ի-
տալիոյ մէջ՝ Մուսոլինեան վարչակարգի
տիրապետութեամբ բնորոշուած. վանքին
համար վերածաղկումի եւ վերանորոգ
կազմակերպութեան հորիզոն մը կը բաց-
ուի, հակառակ պատերազմին հետեւան-

քով ստեղծուած տնտեսական տխուր

պայմաններուն:
Գրպծ. Իգնատիոս Արքպս. Կիւրեղեան

Աբբահօր մահը կու գայ առաջին էջը գրա-
ելու այս նոր շրջանին: 1921ի Դեկտեմ-

բերին՝ Միաբանութիւնը կը կորսնցնէ իր
89ամեայ պատկառելի Աբբահայրը, որ

վերջին տարիներուն, հիւանդութեան եւ

6. - ԲԱԶՄԱՎԷՊ

Ա՛ ՄՆԱ Վ Է Պ
ՀԱՆԴԻՍԱՐԱՆ

ԳՐԱԿԱՆ ԳԻՏԱԿԱՆ ԲԱՐՈՅԱԿԱՆ

Զ.

տարիքի բերումով, առանձնացած էր
վանքին ամարանոցը: Հինաւուրց դիւ-
ցազի նման կը մարէր վաստակաւոր Աբ-
բահայրը, Մխիթարի նոր սերունդին կը-
տակելով վեհաշունչ ոգին լուսերամ նախ--
նիքներուն: Եւ արդար ու շինարար Հայ-
րիկին մահը կը դառնար խոստումնալից
արշալոյս վերածաղկումի:

Միաբանութեան վարչական կազմը եւ
սահմանադրական օրէնքները քննումի են-
թարկուած էին այս շրջանին, ու մինչեւ
նոր կարգադրութիւն կամ տնօրինում՝
թափուր կը մնայ աբբայական աթոռը, եւ
ժամանակ մը վանքը կը կառավարուի
Ընդհ. Աթոռակալով:

Մինչ այդ, 1919ի աշունէն իսկ սկսած,
երամ երամ Ս. Ղազար կը հասնէին նու
րանոր ընծայացու պատանիներ, ընդհան-
րապէս Պոյսէն. մարտիրոսներու զաւակ-
ներ էին անոնք որոնց ծնողները Տրա-
պիզոնի, Էնկիւրիի, Կեմերեկի, Կուտի--
նայի, Խարբերդի, Մարաշի ու Մարտինի

շրջաններուն մէջ խժդժօրէն նահատակ-
ուած էին դաժան կացիններէ. բայց
նոնց արիւնը հաւատքի կայծ էր դար-
ձած, որ պիտի բռնկէր Ս. Ղազարի մէջ,
Միաբանութեան ընծայելով նոր յոյսեր,
նոր յաջորդներ. այսօրուան վաստակաւ
ւոր միաբաններէն պատկառելի թիւ մը,
այժմ վաթսնամեակի սեմին վրայ:

Իսկոյն կը կազմակերպուէր վանքին
նորընծայարանը, կը բարեկարգուէին
մեծ ու փոքրիկ ժառանգաւորներու ու-
սումնական կրթութեան ծրագիրները, կը
նորոգուէին մինչեւ անգամ արձանագրու-
թեան տոմարները, դասացուցակները.
նոր խանդ եւ աւիւն կը մտնէր վանքին
մէջ՝ պատերազմի ահարկու եւ մենացեալ
տխրութենէն ետք:

1922ին Ս. Ղազար կը հասնէր նաեւ եւ
րիտասարդ վարդապետներու նոր շարք
մը, համալսարանական փայլուն վկայա-
կաններով օժտուած. թարմ ոյժեր, որոնք
Մխիթարեան գաղթի օրերէն, 1916էն աս-
դին, Հռոմի մէջ ոսկեղէն մրցանակներ
էին շահած՝ իմաստասիրական եւ աս-
տուածաբանական ճիւղերուն մէջ. այս

գիտութիւններուն համընթաց, հայագիւ
տական մեծ պաշարով հմտացած, անոնք
այժմ վանք կը վերադառնային, ծաղկե-
ցնելու Ս. Ղազարի մշակութային, կըր-
թական եւ հրատարակչական գործունէ-
ութիւնը:

Հայկական հրատարակութիւններու եւ
մանաւանդ մամուլի յարաճուն պահանջ-
ներուն ընդառաջելով, գրադարանային
նոր կարգադրութիւններ եւ ցուցակա-
գրումներ տեղի կ՝ունենան, ցանկադա-
րակներու նոր յարմարցումներ կը ստեղ-
ծուին, անխոնջ ջանքերով յուսահոգի Հ.
Եղիա Վրդ. Փէչիկեանի, որուն խանդաւ
վառօրէն կաջակցին վանքի աւագ դասաւ
րաններու աշակերտները:

Հ. Արսէն Ղազիկեան կոչ կ ուղղէ հա-
մայն սփիւռքին, իր կորսուած Մատենա-
գիտութեան յարութիւն տալու տիտանաւ
յին ծրագով. եւ Ս. Ղազար կը խուժեն
հազարաւոր հատորներ, ամսաթերթերու
պակաս թիւեր: Հայաստանէն, մանա-

ւանդ Խանջեանի վարչութեան օրով, սըն-
տուկներով կը հասնին դրքեր ու թերթեր:

1926ին Ս. Ղազար կ՝օժտուի Եագուոլ
Արթին Փաշա Չրաքեանի 3-000 հատոր-
նոց ճոխ դրադարանով, որ կու դայ հա
ըըստացնել վանքի մատենադարանին ա
ըեւելագիտական բաժինը. թանկարժէք
ու գեղակաղմ այդ գրքերուն կը յատկաց-
ուի Լորտ Պայրընի սենեակը եւ անոր յա-

րակից խուցը, միասնաբար ընդլայն--
ուած, ուր կը զետեղուին նրբաճաշակ
նոր դարակներ, նուիրատուութեամը Ար-
թին Փաշայի կրտսեր եղբօր՝ Յովսէփ
Արթին Պէյ Չրաքեանի:

Այդ տարին կը զուգադիպէր նաեւ մեծն
Մխիթարի ծննդեան 250ամեակը եւ վան-
քի նորընծայարանի շինութեան 200w-
մեակը, որոնք ներքին գեղեցիկ հանդէս-
ներով խանդավառօրէն կը տօնուին:

Երիցագոյններու սերունդէն Հ. Արսէն
Ղաղիկեան, Հ. Վարդան Հացունի, Հ.
Ղեւոնդ Տայեան անխոնջ կ՝արտադրեն,
կը վերլուծեն հայ լեղուի գաղտնիքները,
կը թարգմանեն գլուխ-գործոցներ, կը
լուսաբանեն հնախօսական բազմադիմի
արժէքներ, կը պեղեն դիւաններ, լոյսի
ջահը փոխանցելով նորերուն:

Հ. Արսէն Ղազիկեան, 1919-1933ի չըր-
ջանին կարտադրէ 21 հատոր. իսկ Հ.
Վարդան Հացունի կը հրատարակէ 11 հաւ

տոր:
Շինարարական նշանակելի մեծ ձեռ-

նարկներ տեղի չեն ունենար այս շրջա--

նիս՝ վանքին մէջ:
Միաբանութիւնը ժամանակի պահանջ-

ներուն ստիպումով՝ որբերու խնամակաւ
լութեան դատին կը նուիրուի, տնտեսա-

կան մեծամեծ զոհողութիւններով, ի նը-

պաստ ազգին զաւակներուն. նախ Տրա-
պիզոն (1916), ապա Քաղկեդոն (1918),
յետոյ Ֆիեսսոյ՝ վանքին նախկին ամաւ

րանոցը (1922), հուսկ Միլանի մէջ (մին_
չեւ 1933) կը կազմակերպուին որբանոց-

վարժարաններ, ուր կաշխատին բազմաւ
թիւ միաբաններ:

1927ին, կը կազմակերպուի Հռոմի Մը-
խիթարեան Վանատունը, վանքի համա-

լըսարանական ուսանողներուն համար,
նորակառոյց չէնք մը գնելով՝ Աւենտի-
նեան խաղաղ շրջանակին մէջ: Ուսանու
ղարանը քանի մը տարիէ ի վեր ունէր
նաեւ սեփական ամարանոց՝ Սաբինայի
բարձունքներուն վրայ:

Լիտոյի մէջ ու Վենետիկի շրջակայքն
ալ, մինչեւ Աղոլոյ, պետական օրէնքնե=
րու հարկին տակ, նշանակելի ծախսեր կը
կատարուին, նոր չէնքերու կա ռուցումով
եւ վերանորոգումի անհրաժեշտ աշխա-
տանքներով, թէ՛ հողային գրաւումներէ
զերծ մնալու նպատակով, եւ թէ վանքին
համար հասութաբեր կալուածներ ստեղ-
ծելու մտադրութեամբ: Կը գնուի նաեւ
մեծ չէնք մը, Պուտափեշտի մէջ, անոր
եկամուտները յատկացնելու համար կըր-
թական յարաճուն ձեռնարկներուն:

1928ին նկատելով Ֆրանսա հաս-
տատուող հայ գաղթականներու բազմու-
թիւնը - հարկ կը տեսնուի վերաբանալ
Փարիզի Մուրատեան Վարժարանը, որ
1870էն ի վեր միացած էր Վենետիկի Ռաւ
փայէլեանին, ու կը գնուի նոր չէնք՝
Սեւրի մէջ:

1929ին Միաբանութիւնը կ ունենայ իր
նորընտիր Աբբահայրը՝ յանձին Գրյ. Հ.
Յովհան Վրդ. Աւգերի:

Ս. Ղազար կղզին՝ 1935ին,

Դպրոցական եւ այլ կարգի անհրաժեշտ
ձեռնարկները, որոնք կատարուած էին
տնտեսական շատ աննպաստ պայմաննե-
րու տակ, գահավիժօրէն կը տկարացնէին
Միաբանութեան մատակարարութիւնը,
ու վանքը նիւթական չափազանց անձուկ
պայմաններու մէջ՝ ճգնաժամային շրջան
մը կու գար անցընել:

Միաբանութիւնը հազիւ կարող էր պա-
հել իր յաջորդներու ապահովութիւնը. եւ
սակայն, ազգին կարօտութիւններուն
ընդառաջ երթալով՝ կը սպառէր իր ոյ-
ժերը եւ ինքզինքը:
-Այնուհանդերձ, մշակութային գծով՝

անպակաս են նոր ձեռնարկներ, ու գնա-
հատելի աշխատանք կը թափուի հեւ ի
հեւ:

<<Գեղունի>>ի նոր հատոր մը, ամբողջաւ
պէս նուիրուած հ այ գեղարուեստին
(1927), խանդավառ ընդունելութիւն կը
գտնէ. փրկագործութեան ԺԹ. դարա-
դարձին (1933), Աստուածաշունչի հայե-
րէն թարգմանութեան 1500 ամեակին
(1935), ինչպէս նաեւ Մուրատ-Ռափայէ-
լեան վարժարաններու 100ամեակի (1936)
գեղեցիկ առիթներով՝ կը կազմակերպը.-
ւին համազգային հանդէսներ ու լոյս կը
տեսնեն <<Բազմավէպ>>ի արժէքաւոր բա-

տեսնուած հիւսիս-արեւմուտքէն

ցառիկներ. վանքին պաշտօնաթերթը իր
ամենաբեղուն շրջաններէն մէկը կապրի
այդ օրերուն:

1935ին Աբբահայր կ ընտրուի Գրպծ.
Սրապիոն Վրդ. Ուլուհոճեան, որու
րով, նախ՝ մեծ ջանք կը թափուի, վըճ-
ռական միջոցներու գործադրութեամբ,
յաղթահարելու տնտեսական մտահոգիչ
դժուարութիւնները: Այնուհետեւ նոր
թափ կ՝առնէ կրթական գործունէութիւ-
նը. 1936ին կը բացուին Աղեքսանդրիոյ եւ
Հալէսլի Մխիթարեան վարժ արանները.
1938ին Ատտիս-Ասլեպայի վարժարանը՝
Մուսոլինեան կառավարութեան նպաստ-
ներով. վանքէն դէպի Արեւելք կը դիմեն
բազմաթիւ միաբաններ:

Ինչպէս յայտնի կը նշմարուի, ամբողջ
այս շրջանին (1919-1939) գլխաւորապէս

զարկ կը տրուի կրթական ու դպրոցական
գործունէութեան եւ մշակութային ձեռ-
նարկներու. այս վերջինին պիտի գայ նը-
պաստել հնդկահայ մեծ բարերար Հրա-
մանատար Ասպետ Պետրոս Հայրապետ
Կրէտի կտակը (1940):

Վանքին մէջ, հայկական հնութիւննե-
րու փոքրիկ թանգարան - սենեակ մը կը
յարդարուի՝ Տիար Պօղոս Իսպէնեանի
նուիրատուութիւններով ու ճաշակով
(1937): Տպարանը կ՝ունենայ իր առաջին

տողաշար մեքենան՝ Ամերիկահայ բարեւ
րարներու օրհնեալ ջանքերով (1938):

1919էն ասդին Միաբանութիւնը 24 նոր
անդամներ արձանագրած էր իր շարքե-
րուն մէջ, որոնք քահանայական օծու-
թեամբ օժտուած, կը գործէին զանազան
ասպարէզներու մէջ. ունէր 10 ուխտեալ
երիտասարդներ եւ քսանի հասնող ընծաւ
յացու պատանիներ (1939):

Յուսադրիչ այսպիսի պայմաններու
տակ, յանկարծ կը պայթի եւրոպական

երկրորդ պատերազմը, որուն մէջ պիտի
գլորի Իտալիան ալ (1940), եւ մահասար-
սուռ հրդեհը պիտի ճարակի համայն աշ-

խարհի մէջ. սարսափի ու տագնապի ան-
մոռանալի օրեր...

Պատերազմի առաջին երեք տարինե-
րուն՝ համեմատաբար խաղաղ օրեր կան-

ցընէ վանքը, Վենետիկի աշխարհադրա-
կան դիրքին ու գեղարուեստական նկա-
րագրին շնորհիւ:

Սակայն, հետզհետէ կը դժուարանան
ապրուստի միջոցները. արեւելքի ճամ-
բաներու փակումով՝ կը դադրին հաղոր-
դակցութիւնները արտասահմանի վար-
ժարաններուն եւ վարդապետներուն հետ -

կը նուազին նոր կոչումները. մանաւանդ
1943ի Սեպտեմբեր 8էն ետք, քաղաքական
վերիվայրումներու եւ իրերայաջորդ ղա-
նազան կառավարութիւններու եւ գրա-
ւումներու շրջանին, վանքին համար կը
ստեղծուի մտահոգիչ կացութիւն:
Ս. Ղաղարի մէջ, քանի մը տեղեր կը

կառուցուին փոքրիկ ապաստանարաններ,
օդային յարձակումներու ժամանակ՝ հոն
պատսպարուելու նպատակով. աւազէ
պարկերով պատեր կը բարձրանան աս
դին անդին՝ պաշտպանելու համար կա-
մարներ ու չէնքեր. վարդապետներուն
մեծամասնութիւնն ու սակաւաթիւ աշա
կերտութիւնը կը փոխադրուին Ս. Զենոն
գիւղը, Վենետիկէն 75 հաղարամեդր հե-

ռու, Կրափփա լերան ստորոտը. անքոյթ
վայրեր կը տարուին եկեղեցական թանկ-
արժէք սպասներն ու զդեստները. ամե-
նամեծ խնամքով, ամուր ու մասնաւոր
սնտուկներու մէջ, կը փոխադրուին նաեւ

զինուորական հսկողութեան տակ
հայկական բոլոր ձեռագիրներն ու թան-
դարանային արժէքները, եւ կը զետեղ-
ուին գետնափոր չոր ապաստանարաննե-

րու մէջ, վարդապետներու դուրդուրոտ
խնամքին ու սլաշտպանութեան տակ: Ա-
զոլոյ փոխադրուած է նաեւ Մուրատ -
Ռափայէլեանի աչակերտութիւնը, ուր կը
շարունակուին դասընթացքները:

Ս. Ղազար կ՝ամայանայ (1943-1945).
մինչեւ իսկ եկեղեցւոյ գեղակառոյց որ-
մերէն վար կ՝իջնեն Ս. Սահակ ու Մես-

րոպ եւ այլ նկարներ, երփներանգ զար-
դեր ու ապակիներ:

Վենետիկի մերձակայ գործատունները
ռմբակոծումի կ՝ենթարկուին. նաւեր օդ
կը ցատկեն. ահաւոր պայթումներէն
ջարդուփշուր կ՝ըլլան վանքի եւ դպրոցի

1968

պլատուհաններու ապակիները: Ոչ մէկ
վնաս չէնքերուն:

Գոնէ տպարանը անգործ չպահելու նը-
պատակով, վանքի սենեակներէն պատ
կերներու ապակիները կը հանուին՝ տը-
պարանի պատուհանները դարմանելու
համար: Ձմեռը շատ ցուրտ կ ընէ այդ
տարին:

Բայց Տիրամայրը երկնքէն կը հսկէր
իր որդիներուն վրայ, եւ հղօր հովանի
կ՝ըլլար իր վանքին ու վարդապետնե-
րուն: Արդարեւ, իտալական զանազան

կառավարութիւններու շրջանին, յեղա-
փոխական շարժումներու ընթացքին,
ինչպէս նաեւ գերման տիրապետութեան
ժամանակ, Ս. Ղազարի վանքն ու Մխի-
թարեան վարդապետները, ինչպէս նաեւ
Մուրատ-Ռափայէլեանի Տեսչութիւնն ու
աշակերտները, միշտ մեծ յարգանք ու
պաշտպանութիւն կը վայելեն օրուան գեւ
րագոյն իշխանութիւններէն. թէպէտ բըռ--
նագրաւումի փոքրիկ փորձեր կը կատար-
ուին Ազոլոյ եւ Ս. Զենոն, սակայն վար-
դապետներու հնարամիտ ջանքերով՝ բա--
ցառիկ արտօնութիւններ ձեռք կը բեր-
ուին, ու Միաբանութիւնը միշտ զերծ կը
մնայ ամէն կործանարար արհաւիրքներէ:

Կեանքը կը դժուարանայ նաեւ գիւղե-
րուն մէջ, Մուրատ-Ռափայէլեանի եւ
վանքի սակաւաթիւ աշակերտներու ա
պրուստի հարցը մտահոգիչ կը դառնայ՝
ամէն ինչ պարենատոմսով պէտք է հայ-

թայթել. հարկ կ ըլլայ օրերով թափառիլ
գիւղերէ գիւղ, ուտեստեղէն ճարելու նը-
պատակով. հսկայ ու աննման զոհողու-

թիւններու կը ձեռնարկեն՝ այդ օրերուն՝
մատակարարութեան նուիրուած Հայրե-
ըը, եւ Աստուծոյ օրհնութեամբ՝ բարիք-
ները անպակաս կ՝ըլլան սեղանէն:

Պատերազմի այդ ահաւոր օրերուն,
գիւղի լռութեան մէջ, գրական կեանք մըն

ալ կը կազմակերպուի. Աբբահայրն ինք
կը նուիրուի Աւետարանի աշխարհաբար

թարգմանութեան գործին, Ընդհ. Աթու
ռակալ Հ. Ղեւոնդ Վրդ. Տայեան՝ էջ առ
էջ կը յառաջանայ շարականներու ձայ-
նագրութեան աշխատանքին մէջ, երիտա-

սարդ վարդապետներու ժիր խումբ մը կը
ձեռնարկէ բառարանային աշխատանքնե-

րու եւ դպրոցական <<Սեւան>> ընթերցաւ
րաններու կազմութեան, ուրիշներ <<Գրա=

կան ցոլքեր>> շարքերու պատրաստու-
թեան. եւ պատերազմի իսկ օրերուն՝
ծայր կու տան անոնց հրատարակութիւն-
ները, արդէն իսկ զինադադարի եւ խա-
ղաղութեան յոյսերով զեղուն եւ մօտիկ
ապագայի աշխատանքին լծուելու պա-
տրաստակամ ութեամբ:

Վանական օրինակելի օրակարգ մը կա-
պրին միաբանները է՝այդ օրերուն՝ գիւ-
ղին մէջ, կանոնաւոր ժամերգութիւննե-
րով եւ հասարակաց պաշտամունքներով.
մեծ տօներու թափօրներուն՝ գիւղի ժու
ղովուրդն ալ յուզումով.. կը մասնակցի
Հայոց աղօթքներուն:

Ճգնաժամային օրերը կը մօտենան. ահ-
ուդողի օրեր կ՝անցընեն Մխիթարեան
Հայրերը 1945ի Ապրիլ ու Մայիս ամիսնե-
րուն. գերման բանակները կը նահանջեն,
իտալացի ազատատենչ յեղափոխականնե-
ըը կը տիրեն, նախկին կուսակցականնե-
րը կը սպառնան, կը ժամանեն անգլեւաւ
մերիկեան հրասայլները. քաոսային
րեր. գիւղի խաղաղութիւնն ալ կը վըր-
դովի. գիւղացիներէն շատեր, վտանգի
պահուն, Հայոց այգին կ՝ապաստանին.

թնդանօթները կը գոռան եւ ռումբերը
կ անցնին մեր չէնքերուն վրայէն. հրա-
ցանի եւ գնդացիրի որոտը կը հնչէ մօ-
տէն. գիւղն ալ իր զոհերը կու տայ. ...

Պայթումները հետզհետէ կը հեռանան.
փոթորիկը կ՝անցնի. եւ ահա կը ծածանի
խաղաղութեան դրօչը, ուրախութեան
զանգերը կը հնչեն գիւղէ գիւղ. յուրեր
կը հասնին վանքէն, <<ռոմէն, Փարիզէն,
Արեւելքէն. ուրախութեան եւ շնորհակաւ
լութեան օրեր են համայն Իտալիոյ հա-
մար, յատկապէս մեզի՝ Մխիթարի որ-
դիներուս համար: Ս. Ղազար չունի զու
հեր եւ նշանակելի կորուստներ: Փրկը-
Լած են մանաւանդ ձեռագիրները, գրա-
դարանը, դիւանը, թանգարանը:

Ամիս մը չանցած, տաժանագին ճամ-
բորդութեամբ գիւղ կը հասնի Հռոմի

ուխտեալ մեր համալսարանական աշա-
կերտներու խումբը, իրենց Մեծաւորնեւ
րով ու հոն պաշտօնավարող միաբաննե-
րով. երկու տարիէ ի վեր իրարմէ բու
լորովին բաժնուած մնալէ ետք, պատեւ
րազմի կրակէն ու ռումբերէն ճողոպրած,
յուզումով կը հանդիպէին իրարու Աբբա
հայրն ու որդիները կարօտագին :

Միաբանութեան կողմէ շնորհակալու-
թեան օր կը յայտարարուի 1945ի Սեպ-
տեմբեր 8ը եւ պատրաստութիւններ կը
տեսնուին Ս. Ղազար փոխադրուելու: Տի-
րապետող անգլեւամերիկեան զինուորաւ
կան ոյժերու կողմէ տրամադրուած մաս
նաւոր ինքնաշարժներով բոլորս կը հաս

նինք վանք. բացառիկ երեւոյթ մըն էր
Ս. Ղազարի քարափին չուան նետած հրս-
կայ լաստանաւը, որուն վրայ կանգուն
մեր բեռնակառք ինքնաշարժը ցոլք կը նեւ
տէր կապոյտ ջուրերուն մէջ: Արցունքով
կ՝ողջագուրուինք վանքի պահապան քա-

ջարի վարդապետներուն հետ, որոնք հեւ
տաքըքրութեամբ քարափ փութացած են

այս անակնկալ ու տարօրինակ երեւոյթը
նկատելու. ինքնաշարժ մը՝ վանքի քարաւ
փին: Կը համբուրենք կարօտով վանքի
կարմիր որմերը, Մխիթարի երկդարեան
շիրիմը եւ տունը սրբազան:

Ս. Ղազար, Սահակ ու Մեսրոպ դար-
ձեալ իրենց պատուոյ դիրքերն են գրա
ւած վանքի մայր տաճարին խորանին
շուրջ. կը մատուցուի գոհաբանական

սուրբ պատարագը: Վեց տարի առաջ,
պատերազմի հռչակումի տխուր օրը,
այնտեղ ծնրադիր, Կոմիտասեան <<Տէր ու
ղորմեա>ով աշխարհի խաղաղութիւնն է-
ինք խնդրած եւ որդեգրութեան մեր ուխ-
տը կատարած. այնուհետեւ նոյն պաղաւ
տական արարողութիւնը կրկնած էինք
ամէն օր, երեկոյեան ժամերգութենէն
ետք, նոյնիսկ երբ կարօտով հեռացանք

վանքէն:
Մխիթարի որդիները՝ կարծէք՝ Մեթու

նի պատերազմէն է որ ազատած, դար-

ձեալ կ՝ապաստանէին Ս. Ղազար, <<Պահ-

պանիչ որդեդրաց>> Տիրամօր քաղցր հու
վանիին տակ:

Այդ օրը, սակայն, բոլորիս զարմանքը
մեծ եղաւ, երբ Ս. Ղաղարի մէջ հանդիւ
պեցանք յիսունէ աւելի գաղթական հայ
ընտանիքներու, որոնք պատերազմի կը
րակներէն աղատած՝ հասեր էին Վենե-
տիկ: Միաբանութիւնը Լիտոյի մէջ չէնք
մը տրամադրած էր անոնց, ինչպէս նաեւ
Մուրատ-Ռափայէլեան Վարժարանի մէջ
ինչ ինչ յարկաբաժիններ, եւ հայրաբար
խնամք կը տանէր մեղմելու անոնց վիշտն
ու նիւթական կարօտութիւնները:

Աշունը կը մօտենար. բայց Ս. Ղազարի
վանականներու սրտին մէջ աշունն ու ձը
մեռը անցած էր. դարուն կը ծաղկէր,
յոյսով զեղուն, վերանորոգումի աշխա-
տանքին լծուելու սրտեռանդն տենչերով:

Ս. Ղազար չունէր աշակերտ. նորընծաւ
յարանը՝ թէեւ իբր չէնք չէր կրած ծանր
վնասներ, սակա՛յն ապակիներն էին ջարդ
ուփշուր. վառելանիւթի չգոյութենէն,

խոնաւութիւնը բոյն դրած էր ամէնու-
րեք: Աշխատանքի ժամը կը հնչէր Մխի-
թարի որդիներուն համար, վերածաղկե-
ցընելու այդ նուիրական յարկերը:

1945ի Նոյեմբերի վերջերը, շնորհաբեր
ցօղի նման Մխիթարեան մայրավանքին
վրայ կ՝իջնէր աստուածաւանդ օրհնու-
թիւնը Ամենապատիւ S. S. Գրիգոր Պե-

տրոս ԺԵ. Աղաճանեան Կաթողիկոս-Պա.

տրիարքին, որ կու գար Ս. Ղազար, իր
այցելութեամբ սփոփելու եւ քաջալերեւ
լու Մխիթարի զաւակները: Հանդէսներ
եւ ընդունելութիւններ կը սարքուէին ու
կը ստեղծուէր խանդավառ մթնոլորտ,
կարծէք ջնջելով ի սպառ պատերազմին
աղէտները, յուսատու արշալոյսին ակըն-.

կալութեամբ:

(Շար. 6)

չ. ՆԵՐՍԷՍ ՏԷՐ-ՆԵՐՍԷՍԵԱՆ

ՎԱՐՔ Ս. ՄԵՍՐՈՊ ՄԱՇՏՈՑԻ

Զ.

ՄԱՇՏՈՑԻ

ԵՒ ԺԱՄԱՆԱԿԱԳՐԱԿԱՆ

(Շար. տե՛ս <<Բազմավէպ>>

Ս. ՍԱՀԱԿԻ ՄԱՀԸ ԵՒ ՊԱՐԱԳԱՆԵՐԸ

Կորիւն՝ իր վարդապետին վարքը փաւ

կելէ առաջ՝ կը յիշէ Ս. Սահակի մահը,

անոր հետ կապելու համար Ս. Մեսրու

պինը. եւ այնպիսի մանրամասնութիւն-

ներ կու տայ անոնց մահուան նկարաւ

գրութեան մէջ, որ կը յայտնէ թէ ինք
անձամբ ներկայ եղած է, թէեւ իր գրու-
թեան ընթացքին՝ առաջին դէմքը չի գոր-
ծածեր. <<Յետ այնորիկ, կը գրէ ան, դէպ
լինէր նովին ճշմարտութեամբ երանել-
ւոյն Սահակայ, լցեալ աւուրբք, երկայն
ժամանակօք եւ վայելչացեալ աստուաւ

ծաբեր պտղոցն բարութեամբք, յառաջ_
նում ամի Յազկերտի, որդւոյ Վռամայ՝
թագաւորի կացելոյ ի Պարսից աշխար-

հին, ի Բագրեւանդ գաւառի, ի գիւղն
Բլրոցաց, ի կատարել ամսեանն Նաւա,
սարդի, որպէս եւ զօր ծննդեանն երանել-
Լոյն յիշէին, յերկրորդ ժամու աւուրն, ի
պաշտաման անուշահոտ իւղոյն, հան-
դերձ աստուածահաճոյ աղօթիւք ծերուն_
Լոյն, ի Քրիստոս աւանդել զհոգին, հաւ
յեցեալ ի բան մարգարէին որ ասէր. Ի
ձեռս քո յանձն առնեմ զհոգի իմ. եւ Ստեւ

փանոսի երանելւոյ՝ որ ասէր. Տէր Յի-
սուս, ընկա՛լ զհոգի իմ: Ըստ նմին օրիւ

նակի եւ նորա ապսպրեալ զանձն եւ ըզ-
մնացեալս ամենապահ շնորհացն Աստու-

ծոլ>>1:
Այսքան մանրամասնութիւններու մէջ՝

կարծես Կորիւն մոռցած է յիշելու Սահաւ

ՄԱՀԸ
ՃՇՏՈՒՄՆԵՐ

1967, թ. 11-12, էջ 243)

of

կի մահուան օրուան պատկերը, որ սա
կայն կարեւոր պարագայ մըն էր թէ՛ ժաւ
մանակակիցներու համար եւ թէ՛ մանաւ
ւանդ մեզի. քանի որ անոր հիման վրայ

կարելի էր անվիճելի ճշտութեամբ ստու-
գել մահուան բուն թուականը: Այնու-
հանդերձ, Սոփերքի մէջ հրատարակուած
Սահակի վարքը կը յիչէ թէ ատիկա պա-
տահած է հինգշաբթի օր մը62: Այս վկա-
յութեան հիման վրայ, ֆրանսացի տո
մարագէտ՝ Տիւլորիէ ճշտած է թէ Սա_
հակի մահուան ստոյգ թուականը պէտք
է ըլլայ 439ի Նաւասարդ 30ը, որ է Սեպ-
տեմբեր 7, ինչ որ հինգշաբթի մը կը հան-
դիպի63: Այս մասին աւելի երկար պիտի
խօսինք յետոյ:

Երկրորդ մանրամասնութիւն մըն ալ
պիտի ըլլար Սահակի տարիքը, զոր յի-
չած չէ Կորիւն: Յետագայ պատմիչներ
անոր կը վերագրեն չափազանցուած տա-
րիք մը. այսպէս, Թովմաս Արծրունի՝
հարիւր քսան տարի կու տայ, <<Կեցեալ,
կը գրէ ան, սուրբն Սահակ ամս հարիւր
քսան՝ փոխի աշխարհէս>> 64: Իսկ <<Տիե-

61. ԿՈՐԻՒՆ, Վ. Մ., էջ 86/8:
62. Պատմութ-ււն վարուց Ս. Սահակայ Հայրապե-

տի, Վենետիկ, 1853, - Սոփերք Հայկականք,
Բ, էջ 35:

63- DULAURIER, <<Recherches sur la chro-
nologie armenienne >, Paris, 1852, p. 135,
ո. 39.

64. ԹՈՎՄԱՍ ԱՐԾՐՈՒՆԻ, Պատմութիւն տանն

Արծրունեաց, Կ. Պոլիս, 1852, էջ 81:

